
Løyve  til prøvefiske og uttak av rømt oppdrettsfisk i Hordaland 2017 
 
Fiskeløyve nr 1 – 17 
 
Rådgivende Biologer AS v/ Erling Brekke, Linn Eilertsen, Thomas Tveit Furset, Bjart Are 
Hellen, Geir H. Johnsen, Marius Kambestad, Steinar Kålås, Joar Tverberg, Harald Sægrov, 
Silje Elvatun Sikveland og Kurt Urdal får løyve til å gjennomføre fiskeundersøkingar i regulert 
og anadrome vassdrag, samt uttak av oppdrettsfisk i Hordaland 2017. Løyvet er gjeve med 
heimel i § 13 i lakse- og innlandsfiskelova og vurdert etter naturmangfaldlova. 
 
Vi viser til søknad av 2. januar 2017. 
 
Løyvet gjeld ut 31. desember 2017, og på følgjande vilkår: 
 

 Fiskerettshavarar/grunneigerar skal orienterast om fisket 
 De kan nytte elektrisk fiskeapparat, garn, stang og harpun 
 Utstyret skal desinfiserast før bruk i nytt vassdrag 
 Løyvet skal takast med under fisket 
 Fisket skal rapporterast til Fylkesmannen 

 
Løyvet gjeld for fiskebiologiske undersøkingar av anadrom fisk og aure i regulerte vassdrag 
samt for uttak av rømt fisk i samband med Rådgivende Biologer AS sine oppdrag i fylket. Vi 
minner om at for eventuelle undersøkingar/fiske i vassdrag som ikkje er anadrom eller 
regulert, er det fylkeskommunen som er mynde. 
 
Kravet til kunnskapsgrunnlaget i naturmangfaldlova skal stå i eit rimeleg høve til sakas 
karakter og risiko for skade på naturmangfaldet jf. § 8. I denne saka er det snakk om ulike 
fiskeundersøkingar  ulike stader i fylket, både på anadrome og stasjonære bestandar og uttak 
av rømt fisk i vassdrag. Lokalitetane for prøvefisket og uttak er ikkje kjent enno, då heller 
ikkje bestandsstatus villfisk. Vi vurderer likevel føre-var prinsippet som oppfylt for villfisk, 
då uttak av ev. villfisk i dei ulike bestandane er avgrensa, og uttak av rømt oppdrettsfisk er 
retta mot oppdrettsfisk. Etter vårt syn er belastninga som rømt oppdrettsfisk har på bestandar 
av vill anadrom fisk, større en eit eventuelt utfiske. Dette grunna faren for genetisk 
innblanding, øydelegging av gytegroper, sjukdom osv. Vi kan ikkje sjå at fiskeundersøkingar 
og retta uttak mot oppdrettsfisk vil føre til vesentlege endringar i økosystema i dei ulike 
vassdraga. Og vil etter vårt syn ikkje auke den samla belastninga på dei ulike økosystema. 

Etter vårt syn er ikkje § 11 relevant i denne saka, tiltaket skal ikkje føre til skade på 
naturmangfaldet. Vi vurdere krava etter §§ 8 – 12 i naturmangfaldlova som oppfylt. 
 
Jf. forvaltningslova § 16 skal alle enkeltvedtak førehandsvarslast. Vår vurdering er at dette 
kan unnlatast i dette tilfellet, jf. § 16 a og c. Tiltakshavar pliktar òg å varsle 
fiskerettshavar/grunneigar før fiskeundersøkingane/uttaksfisket startar. 
 
Er det noko i vedtaket de vil klage på, kan de sende klage til Miljødirektoratet. Klagefristen er 
tre veker etter at dette brevet er motteke. Ein eventuell klage skal de sende via Fylkesmannen 
i Hordaland. 
 
 
Med helsing 
 
 
 
Anniken Friis 

 
 
 
Gry Walle 

seniorrådgjevar rådgjevar 
 
Brevet er godkjent elektronisk og har derfor inga underskrift. 

